
別李周卿三首

作者：元好問　金朝

本作品收錄於《元遺山集》

行路澀於棘，單車望千山。

歌君《歸雲曲》，清涕留余潸。

六年河朔州，動輒得謗訕。

惟君篤高義，日來款柴關。

古交松柏心，今交桃李顏。

古人去不返，古道挽不還。

相思一樽酒，幽恨寄山間。

《風》《雅》久不作，日覺元氣死。

詩中柱天手，功自斷鰲始。

《古詩十九首》，建安六七子；

中間陶與謝，下逮韋、柳止。

別李周卿三首

詩人玉為骨，往往墮塵滓。

衣冠語俳優，正可作婢使。

望君清廟瑟，一洗箏笛耳。

城居日蛙黽，局促復局促。

去作山中客，放浪誰檢束？

溪光淡於冰，山骨凈如玉。

懷我同心人，團茅住深竹。

垂綸鮮可食，種秫酒亦足。

石壇三萬丈，醉眼天一粟。

安得萬里風？相從兩黃鵠。

〈周卿學有淵源，東州詩人未見其比。與予約西遊，如詩中所說。〉

此金朝作品在全世界都属于公有领域，因为作者逝世已经超过100年，且作品于1931年1

月1日之前出版。

